
odatda deyarli hech qanday qiyinchiliksiz o‘qiy oladilar. Bu ularga so‘zlarni dekodlash
va tanib olishdan farqgli ravishda tushunish va lug‘atga o‘z sa’y-harakatlarini jamlash
imkonini beradi. Talaba matndan ma’no topadigan malakali o‘quvchi bo‘lishi uchun u
birinchi navbatda ravon o‘quvchi bo‘lishi kerak.

Lug‘at o‘qish paytida so‘zlardan ma’no olishni 0°z ichiga oladi. Aslini olganda,
o‘quvchi parcha ichidagi so‘zlarni tushunmasdan, matndan ma’noni tushuna olmaydi
yoki tuza olmaydi. So‘z boyligi kuchli bo‘lgan bola yanada ravon va magsadli o‘qiy
oladi. So‘z boyligi har kuni suhbat, o‘qish, to‘g‘ridan-to‘g‘ri ko‘rsatmalar va hayotiy
tajribalar orqali o‘sib boradi. Bolalarga har kuni ovoz chigarib o‘qish va tanlangan
so‘zlarni aniq o‘rgatish kuchli lug‘at bilimlarini rivojlantirishga yordam beradi.

Gaplarni tushunish uchun so‘zlarni aniglash juda muhimdir. Matnni o‘qish
individual so‘zlarni aniqlash bilan boshlanadi. O‘quvchi har bir jumlaning ma’nosini
birlashtirishi va baholashi kerak.

O‘qish savodxonligini rivojlantirishda ushbu omillar samarali natija beradi. Ona
tili darsliklarida beriladigan matnlarni nafagat qoidalarga ko‘ra, balki grammatikani
aralashtirmagan holda ham tahlil qilish, o‘quvchilar matnda ishlatilgan so‘zlarning o‘z
ma’nosini anglay olishlari yoki anglamaganliklariga e’tibor berish, bilim darajalarini
aniqlash va to‘g‘ri yo‘nalish berish lozim. Zero, bola grammatik qoidalarsiz va badity
ifodalarsiz ham o°z fikrini bildira olsin, o‘qilgan yoki eshitilgan ma’lumotni to‘g‘ri
tahlil qila olsin.

Foydalanilgan adabiyotlar:

Comprehension and Teaching: Research Reviews.Newark, DE: International Reading

6-SINF ONA TILI DARSLARIDA MATN TUZULISHINI O‘RGATISHNING
MAZMUN-MOHIYATI

Husnora Baxtiyorova, Alisher Navoiy nomidagi
ToshDO‘TAU 1-kurs magistranti
Annotatsiya
Magolada matn tuzilishi, turli uslubdagi matnlarning til xususiyatlarini
o ‘rgatishning ahamiyati, 6-sinf ona tili darslarida matn tuzilishini o ‘rganishga doir
ta’lim mazmuni yoritilgan, topshiriglardan namuna keltirilgan.
Kalit so‘zlar: matn, matn tuzilishi, mazmun, uslub, leksik-grammatik vositalar,
til birliklari.
Annotation
The article describes the structure of the text, the importance of teaching the
linguistic features of different styles of texts, and the content of teaching the structure

of the text in 6th grade mother tongue lessons, examples from assignments are given.

O‘quvchilarning hodisalarni kuzatish, anglash, qiyoslash, analiz va sintez
qilishga o‘rgatish orqali ijodiy tafakkurini, fikrlash doirasini shakllantirish muhim
ahamiyatga ega. Bu jarayonda o‘quvchilarning o‘z fikrini og‘zaki va yozma tarzda aniq
va izchil ifodalab bera olishi muhim hisoblanadi.

Matn yaratish jarayoni nutq mexanizmiga bog‘liq bo‘lib, bu mexanizm ichki
nutq faoliyati bilan bog‘liq jarayonni yuzaga keltiradi. Bu jarayonda “Mazmun — matn”
sxemasini fikrlash boshqgarib turadi. Muallif tinglovchiga yetkazib bermoqchi bo‘lgan
axborotni ichki nutqida o‘ylaydi, so‘zlarni miyasida idrok qiladi va uni tartiblab, bir
fikr doirasida yoritib berishga harakat giladi va bu jarayonda to‘g‘ridan-to‘g‘ri aniq
fikrga yo‘nalgan, izchil ifodalangan, ketma-ket kelgan gaplar zanjiridan tashkil topgan
bog‘lanishli nutq yuzaga keladi.

N.LJinkin ichki nutqning ona tilida so‘zlash, bir-birini tushunish uchun juda
zarur translyator-tarjimon apparat hisoblanilishini ta’kidlaydi va uni ikkinchi tilda fikr
almashishda katta rol o‘ynashini eslatib o‘tadi: “Grammatik qoidalardan tashqari
hamma insoniy tillar uchun qo‘llanadigan qoidalar ham bo‘lishi kerak... Bular
mantiqiy qoidalar bo‘lib, tushunchalar orasidagi, gap bo‘laklari orasidagi, tema va
rema orasidagi ma’noviy bog‘lanish orqali vujudga keladi”’[ Kunkun H. U, 1982].

Dars jarayonida o‘quvchilardan olinadigan asosiy yozma matnlar: diktant,
bayon, insho ko‘rinishida bo‘lib ularga umumjoriy gat’iy talab va nizomlar ishlab
chigilmagan.

Xususan, 6-sinf «Ona tili» darsligifMahmudov N. va boshqa., 2017]da matn va
uning turlariga oid nazariy bilimlar berilgan bo‘lib, har bir matnning o‘ziga xos
tuzilishi, qismlarga, xatboshilarga ajratilishi, har bir matnga oid til birliklari, ularning
mazmuniy va grammatik butunligini ta’minlovchi so‘z, so‘z birikmasi, gap va ularni
bog‘lovchi vositalar haqidagi nazariy va amaliy jihatlar ochiq qolgan. Ya’ni o‘quvchi
darslikda berilgan ma’lumot orqali tasviriy matn, hikoya va muhokama matni nima?
degan savolga javob oladi xolos, ularga xos xususiyatlar esa yetarlicha ochib
berilmagan.

Bunday holat o‘quvchilarning matn tuzilishini noto‘g‘ri talqin qilishiga olib
keladi, bu esa matn yaratish jarayonida ko‘plab xato va kamchiliklarni keltirib
chiqaradi.

Kuzatishlar davomida ma’lum bo‘ldiki, o‘quvchilarga rasm asosida tasviriy
matn yozish topshirig‘i berilganda, o‘quvchilar tasviriy matn emas, badily va
so‘zlashuv uslubi yaqqol namoyon bo‘lgan hikoya matni yozishgan. (Tajriba-sinov
ishlarining birinchi bosqichida o‘quvchilar yozgan matnlar asos qilib olindi). Bu kabi
holatlar orqali o‘quvchilarning matn tuzilishi va unga xos xususiyatlar haqida bilim va
ko‘nikmaga ega emasliklari yaqqol namoyon bo‘ldi.

Bilamizki, matn faqat bir xil shaklda emas, vaziyat, talab va insonning kundalik
ehtiyojiga qarab turli ko‘rinishda yaratiladi.

Berilgan sarlavhadan kelib chiqib matn (insho)ga reja tuziladi. Bunda
yozilayotgan matn boshidan oxirigacha badity matn bo‘lishi shart emas, o‘quvchi
matnni real vaziyatda ko‘rgan ma’lumotlar asosida erkin ijodiy fikrlab yozishi va shu
bilan birga yozayotgan matn tarkibida fikrini asoslash, dalillashi uchun mazmun bilan

bog‘lagan holda rivoyat, hadis, maqol va matallar, hikmatli so‘zlarni ko‘chirma gap
shaklida kiritish, unda she’riy misralarni joylashtirishi magsadga muvofiq[Mavlonova
K, 2021].

M.M.Rixsiyeva matn tuzishga o‘rgatish tizimini ishlab chiqish va ta’lim
mazmunini belgilash ishi ko‘p jthatdan matn yaratishga o‘rgatishning asosiy sharti
hisoblangan kommunikativ ko‘nikma va malakalar hajmini tayin etish hamda ularning
o‘zaro munosabatini aniqlashga bog‘ligligi aytib o‘tgan.

Metodik adabiyotlarda ona tili ta’limi mazmuni uchun tavsiya etilayotgan matn
tuzilishiga doir tushunchalarni lingvistik ma’lumotlarga tayangan holda ikki guruhga
ajratish mumkin:

1) matnning tashkiliy tuzilish jihatlari bilan bog‘liq tushunchalar;
2) matnning leksik-grammatik jihatdan tuzilishi bilan bog‘liq tushunchalar.

O‘quvchilarga matn tuzilishi haqidagi nazariy ma’lumotlarni mashq va
topshiriglar orqali o‘rgatish, ya’ni matn yaratishdan avval matn haqidagi tasavvur hosil
qilish lozim. Buning uchun o‘quvchiga yaxlit matn berilib, ushbu matnni tahlil qilish
jarayonida uni mazmuniy qismlarga ajratish, har bir qismda aks ettirilgan ma’no-
mazmun, ularni yuzaga chiqaradigan til birliklari: so‘z, so‘z birikmalari, gap va
gaplarni bir-biriga bog‘lovchi vositalarni aniglash orqali matn haqidagi tasavvurlarini
boyitib borish samarali usul hisoblanadi.

G.1.Kipshide o‘quvchilarni matn tuzishga o‘rgatishda til hodisalari bilan bog‘liq
vazifalarni hal qilish kerakligini aytib o‘tadi. Xususan:

1. O‘quvchilarda fikrni so‘z, so‘z biritkmasi, gaplar vositasida ifodalash
malakalarini rivojlantirish.
2. Ularni muayyan izchillikda joylashtirishga o‘rgatish[Kunmmae I'.11., 1969].

Bu jarayonda o‘quvchilarga bir xil voqgelikni vaziyatdan kelib chiqib, turli
ko‘rinishda ifodalab bera olishlari nazarda tutiladi. Masalan, o‘quvchi o‘rtog‘ining
tug‘ilgan kuniga yozgan tabrik hamda tug‘ilgan kun sabab dars qoldirishi oqibatida
yozgan tushuntirish xatining mazmuni, gap qurilishi, unda qo‘llangan til birliklari
tubdan farq qiladi. Bunda bir xil vogelik — tug‘ilgan kun asos qilib olinsa ham,
vaziyatdan kelib chiqib ikki xil matn yaratiladi.

Shundan kelib chiqib, o‘quvchilarga matn tuzilishini sinflar kesimida darajalab
o‘rgatish, ya’ni 6-sinf o‘quvchisi o‘zlashtirishi lozim bo‘lgan matnga oid bilim va
ko‘nikmalarni shakllantirishda yuqorida keltirilgan matnning tashkiliy va leksik-
grammatik tuzilishi haqidagi bilimlarni ta’lim mazmunida aks ettirish kerakligini
hamda matn tuzilishiga xos xususiyatlarni turli mashq va topshiriglar va ularni
qo‘llashga doir metodlar orqali shakllantirish kerakligini belgilab olindi.

Matn tuzish, tushunish va uni tahlil qilish o‘quvchi ongining rivojlanishiga,
tafakkurining kengayishiga, bog‘lanishli nutqini shakllantirishga katta ta’sir ko‘rsatadi.

European scholar journal, 2021.

O°‘QUVCHILARDA TASVIRIY MATN YARATISH KO‘NIKMASINI
SHAKLLANTIRISH ZARURATI

Zebiniso Davronova, Alisher Navoiy nomidagi
ToshDO*TAU 1-kurs magistranti

Annotatsiya

Ushbu magolada ona tili darslarida tasviriy matn haqida berilgan ma’lumotlar
va xorij manbalaridan o ‘rganilgan ilmiy yangiliklar tahlil gilingan. Ona tili darslarida
o ‘quvchilarning tasviriy matn yaratish ko ‘nikmasini shakllantirish dolzarb
masalalardan ekanligi yoritilgan.

Kalit so‘zlar: tasviriy matn, ko ‘nikma, Sheyn Mak Donnchaid, besh sezgi a’zosi,
mavzu mohiyati, qayta tahrirlash, besh gismli reja.

Annotation

This article analyzes the information provided in the native language lessons
about the descriptive text and scientific news from foreign sources. In native language
classes, it is important to develop students' ability to create descriptive text.

Keywords: descriptive text, skill, Shane McDonnchaid, five senses, subject
matter, revision, five-part plan.

Mamlakatimizda barcha sohalarda tub o‘zgarishlar, yangilanishlar amalga
oshirilmogda. Ayni paytda ona tili va unga oid yo‘nalishlarda ham yangilanishlar va
rivojlanishlar yuz bermoqda. Aynigsa, til o‘qitish metodikasini takomillashtirish
borasida, ta’lim mazmunining sifatini yanada oshirish, ilg‘or tajribalarni joriy etish
bo‘yicha samarali ishlar amalga oshirilmoqda. Bugungi kun o‘quvchilardan o°z fikrini
mustaqil og‘zaki va yozma bayon eta olishi, o‘z mustaqil fikriga va keng
dunyoqarashga ega bo‘lishi talab gilinmoqda.

O‘quvchining ona tilini o‘zlashtirishda to‘rt lisoniy malakani shakllantirish
muhim hisoblanadi. Aynigsa, ushbu to‘rt lisonity malakadan biri yozma nutqni
rivojlantirish bo‘yicha tadqiqotlar amalga oshirish dolzarb masalalardan biridir.
O‘quvchilarning yozma nutqini rivojlantirishda ularning tasvirty matn yaratish
ko‘nikmasini rivojlantirish muhim o‘rin tutadi. O‘quvchilarda ushbu ko‘nikmani

